
	Անհրաժեշտությունը

	   
     Նախագծի ընդունումը պայմանավորված է պետական կառավարման ապարատի օպտիմալացման, ինչպես նաև ՀՀ պետական բյուջեից կատարվող ծախսերի նվազեցման անհրաժեշտությամբ:
ՀՀ վարչապետի 04.10.2016 թվականի N 02/23.16/14429-16 հանձնարարականով ՀՀ տարածքային կառավարման և զարգացման /այսուհետ` ՏԿԶ/ նախարարին առաջարկվել է վերանայել նախարարության կառավարման ոլորտում գտնվող ՊՈԱԿ-ների և ԾԻԳ-երի գործունեության նպատակահարմարությունը: Միաժամանակ հանձնարարվել է ներկայացնել մանրամասնեցված հիմնավորում յուրաքանչյուր ՊՈԱԿ-ի գծով՝ ըստ իրականացվող գործառույթների և դրա համար պահանջվող ռեսուրսների (մասնագիտական, ֆինանսական և այլն):
	     Ի կատարումն ՀՀ ՏԿԶ նախարարի 01.12.2016թ. թիվ 01/17.2/5322-16 հաձնարարականի` Ծառայության կողմից նախապատրաստվել է «Հայաստանի Հանրապետության տարածքային կառավարման և զարգացման նախարարության միգրացիոն պետական ծառայության համակարգում գործող «Համակարգչային կենտրոն»  պետական ոչ առևտրային կազմակերպությունը լուծարելու մասին» ՀՀ կառավարության որոշման  սույն նախագիծը: 
	


  

	 Ընթացիկ իրավիճակը և խնդիրները, կարգավորման նպատակը և բնույթը

	     «Համակարգչային կենտրոն»  պետական ոչ առևտրային կազմակերպությունը (այսուհետ` Կենտրոն) ստեղծվել է ՀՀ կառավարության 2003 թվականի հունիսի 26-ի N 789-Ն որոշմամբ և գործում է ՀՀ ՏԿԶՆ  միգրացիոն պետական ծառայության (այսուհետ` Ծառայություն) համակարգում:  Կենտրունն  ունի 14.5 աշխատող, 2017 թ. պետական բյուջեից հատկացումների ծավալը նախատեսված է 38812.8 հազար դրամ: 
    Կենտրոնի լուծարման պարագայում Ծառայությունը Կենտրոնի փոխարեն պետք է իրականացնի հետևյալ գործառույթները.
        1.Համակարգչային ծառայությունների ձեռք բերում, որի շրջանակներում իրականացվում է Ծառայության տեղեկատվական 7 բազաների, ընդհանուր թվով ինտերնետային 16 համակարգերի ծրագրային ապահովման սպասարկումը և զարգացումը, ինչպես նաև 3 ֆիզիկական և 6 վիրտուալ սերվերներից բաղկացած սերվերային հանգույցի սպասարկումը և զարգացումը: Նշված ծառայությունները ձեռք են բերվում <<Գնումների մասին>> ՀՀ օրենքով սահմանված կարգով, իսկ նախատեսված գումարի չափը կազմում է 9 մլն. դրամ:
       2. Կենտրոնում իրականացվում է Ադրբեջանից բռնագաղթած անձանց, ՀՀ-ում ապաստան հայցող օտարերկրյա քաղաքացիների և քաղաքացիություն չունեցող անձանց փաստաթղթերի հաշվառումը և տեղեկատվական շտեմարանների վարումը, ինչպես նաև անձնական/ընտանեկան գործերի փաստաթղթերի թվայնացումը: Ներկայումս Կենտրոնում առկա են շուրջ 106700 անձնական/ընտանեկան գործեր, որոնք պարունակում են ավելի քան 1,5 մլն. էջ:
 Թվայնացման աշխատանքները սկսվել են շուրջ 2 տարի առաջ և մինչև այժմ թվայնացվել է անձնական/ընտանեկան գործերի 25%-ը: Թվայնացման աշխատանքներն ավարտին հասցնելու համար կպահանջվի ևս 3 տարի հետևյալ ռեսուրսներով`  
           - չորս պայմանագրային աշխատողներ` յուրաքանչյուրին ամսական 120,0 հազար դրամ աշխատավարձով (ներկայումս նրանք ստանում են  136,0 հազ.դրամ) 
          - մեկ պայմանագրային աշխատող` 156,0 հազ.դրամ ամսական աշխատավարձով (ներկայումս ստանում է 196,0 հազ.դրամ), ով իրականացնելու է  վերը նշված պայմանագրային աշխատողների աշխատանքների համակարգումը, ինչպես նաև Ադրբեջանից բռնի տեղահանվածների և ՀՀ-ում ապաստան հայցող օտարերկրյա քաղաքացիների և քաղաքացիություն չունեցող անձանց մասին տվյալներ պարունակող քարտադարանների, նրանցում գտնվող փաստաթղթերի հաշվառման, մշակման և  տրամադրման աշխատանքները:
Այդ աշխատանքների կատարումը  գործնականում նախատեսվում է կազմակերպել Կենտրոնի կողմից ներկայումս զբաղեցրած աշխատանքային տարածքների մի մասում, որտեղ գտնվում են փաստաթղթային ռեսուրսները (անձնական/ընտանեկան գործերը): Այն զբաղեցնում է շուրջ 100 ք.մ. տարածք: Ընդ որում, նշված տարածքներում գտնվում են անհրաժեշտ սարքավորումներով կահավորված 5 աշխատատեղեր:
3.Վերը նշվածից բացի անհրաժեշտ է Ծառայության աշխատակազմի թվաքանակը  ավելացնել 2 հաստիքային միավորով.
    
- մեկ գլխավոր մասնագետի հաստիքային միավոր, որը կիրականացնի ձեռք բերված համակարգչային ծառայությունների շրջանակներում սպասարկվող ծրագրային տեղեկատվական համակարգերի շահագործման ժամանակ առաջացող խնդիրների համակարգումը, դրանց ներկայացումը սպասարկող կազմակերպությանը, դրանց կատարման վերահսկողությունը, ինչպես նաև համակարգերի աշխատանքի կատարելագործմանն ու բարելավմանն ուղղված առաջարկների մշակումը և դրանց ներկայացումը համակարգերի սպասարկումն իրականացնող կազմակերպությանը:  Գլխավոր մասնագետի ամսական դրույքաչափը` 175,932 դրամ:			
       - մեկ առաջատար մասնագետի հաստիքային միավոր, որն իրականացնելու է Ծառայության sms.mta.am կայք էջում  և <<tundarc.am>> համակարգում տեղեկությունների տեղադրումը, նորացումը, ինչպես նաև Ծառայության կողմից շահագործվող Mulberry համակարգի կլիենտային մասի վարչարարության և աշխատակազմի աշխատակիցներին խորհրդատվությունը: Առաջատար մասնագետի ամսական դրույքաչափը` 129,634 դրամ:
Բոլոր վերը նշված աշխատանքները Ծառայության կողմից կազմակերպելու դեպքում կպահանջվեն հետևյալ ծախսերը.
1. Համակարգչային ծրագրերի ձեռք բերում    	- 9000,0 հազ.դրամ
1. 5 պայմանագրային աշխատողներին 				
 աշխատանքի վարձատրություն			- 7632,0 հազ.դրամ

1. Քաղաքացիական ծառայողներին 	                                                         աշխատանքի վարձատրություն		          - 3972,3 հազ.դրամ
Ընդամենը`					         - 20604,3 հազ.դրամ
       Բացի այդ նախատեսվում է 9.0 մլն. դրամ հատկացնել ՀՀ ՏԿԶ նախարարությանը` <<Ոչ ֆինանսական ակտիվների գծով ծախսեր>> հոդվածին, վարչական սարքավորումների ձեռքբերման նպատակով:
       Այսպիսով, տնտեսվող գումարի չափը կկազմի  9208,5 հազ. դրամ:
      Սկսած 4-րդ տարվանից (2020 թ-ից), երբ կավարտվեն թվայնացման աշխատանքները, տնտեսվող գումարներին  կավելացվի նաև 5 պայմանագրային աշխատողների աշխատավարձի ընդհանուր` 7632,0 հազ.դրամ  գումարը:	
 

	Տվյալ բնագավառում իրականացվող քաղաքականությունը 

	 Նախագծի ընդունմամբ տվյալ բնագավառում իրականացվող քաղաքականության փոփոխություն չի նախատեսվում: 

	 Նախագծի մշակման գործընթացում ներգրավված ինստիտուտները և անձիք

	Նախագիծը մշակվել է ՀՀ ՏԿԶՆ միգրացիոն պետական ծառայության  աշխատակազմի կողմից:

	Ակնկալվող արդյունքը

	Նախագծի ընդունումը կհանգեցնի ՀՀ պետական բյուջեից կատարվող ծախսերի    նվազեցմանը:




















              ՏԵՂԵԿԱՆՔ

ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ
ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ
ԲԱՑԱԿԱՅՈՒԹՅԱՆ ՄԱՍԻՆ


           «Հայաստանի Հանրապետության տարածքային կառավարման և զարգացման նախարարության միգրացիոն պետական ծառայության համակարգում գործող «Համակարգչային կենտրոն»  պետական ոչ առևտրային կազմակերպությունը լուծարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:
 

                                                              ՏԵՂԵԿԱՆՔ
ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

           «Հայաստանի Հանրապետության տարածքային կառավարման և զարգացման նախարարության միգրացիոն պետական ծառայության համակարգում գործող «Համակարգչային կենտրոն»  պետական ոչ առևտրային կազմակերպությունը լուծարելու մասին» Հայաստանի Հանրապետության կառավարության որոշման նախագծի ընդունման կապակցությամբ 2017 թվականի պետական բյուջեում նախատեսվում է ծախսերի նվազեցում  9208,5 հազար դրամի չափով:

